
LAWRKHAWM
 Mizoram Sawrkar, Ru-
ral Development & Admi-
nistration Department
chuan mipuite tana hna
\ha zawka thawh a nih
theih nan leh Rural De-
velopment Scheme
hrang hrangte hlawhtling
taka kalpui zel a nih theih
nan Rural Development
& Administration Depart-
ment (RD&AD) hnuaia
District level RD Officer
zawng zawngte chu RD
hnuaia scheme awm
zawng zawngte thlirletna
‘Quarterly Review
Meeting’ nei \hin turin
hraittirna a chhuah.

 Mahatma Gandhi
NREGA (ni 100
inhlawhna) chu Vikshit
Bharat - Guaranteed
Rozgar & Ajeevika Mis-
sion Gramin Act (VB - G
RAM G) in a rawn thlak
dawn a. MGNREGA
hnuaia kumkhata ni 100
inhlawhna awm \hin chu
VB - G RAM G dan
hnuaiah hian ni 25-a
tihpun niin, kum khatah ni
125 hnathawh tur a awm
tawh thung dawn a ni.

(Phek 2-na-ah zawmna)

SIRD&PR Mizoram-in kum 25 tlin (Silver
Jubilee) lawm

Ni 11, December 2025 khan Prof. Lalnilawma, Minister, Rural
Development & Administration Department (RD&AD) chuan State Institute
of Rural Development & Panchayati Raj (SIRD&PR) Silver Jubilee lawmna
inkhawm chu Aijal Club-ah khuallian niin a hmanpui a, Silver Jubilee
lungphun hawngin, Souvenir a tlangzarh nghal a ni.

SIRDPR Mizoram
sirdpr_mizoram
SIRD&PR Mizoram

Minister Prof. Lalnilawma
chuan SIRD&PR din a nih theih nana
sulsutute thawhrimna chu fakawm a
tih thu a sawi a. SIRD&PR chu
Mizoram tan a \angkai thu leh \angkai
lehzual tura ngaihtuahna senga,
hmalaknate zauh zel a ngaih thu a
sawi a. He hunah hian Minister chuan
Self Help Group-ten thil chi hrang
hrang zawrh tham tak tak an
tharchhuah tawh thu tarlangin SHG-
te thil tharchhuah leh siamte chu
‘Selhel’ brand hmanga market tur a
nih thu sawi bawk a. Thingtlangte
tana hmasawnna thlentu ni zel turin
SIRD chu duhsakna a hlan a ni.

Silver Jubilee lawmna hun hi
Pu R. Lalremsanga, Director,
SIRD&PR chuan kaihruaiin,
kalkhawmte lawmna thu a sawi a.

Dr. Malsawmdawngliani Fanai,
Associate Professor, SIRD&PR
hnen atangin report ngaihthlak a ni a,
Director hlui Pu Dominic Lalhma-
ngaiha chuan thusawina a nei bawk
a. SIRD&PR Male Voice leh Rinhlui
Tlumang ten kalkhawmte zaia awiin,
Dr. Khawlsiamthanga Khawlhring,
Associate Professor chuan lawmthu
sawiin hun a khar a ni.

  Editorial :

Rinawmna
Khawvel mihringte kan chen

hona leh kan khawsak hona-ah hian
inrinngamna leh rinawmna a awm loh
chuan khawsakho a harsain, a hrehawm
\hin a ni. Chutiang bawkin hmasawnna
hna thawhna kawngah pawh hian
rinawmna a awm loh chuan hnathawh a
chak thei lo a, anihna tur ang ni zo lo
hnathawh a tam phah em em a ni.

Sawrkar hnathawkte leh
Khawtlang hruaitute pawhin kan hna-
thawhna-ah rinawm tak leh dik taka hna
kan thawh a ngai a. Rinawmna tel lo
chuan ram leh khawtlang hmasawnna
kawng zawh a harsa \hin a ni.
Chuvangin, kan hnathawhna kawng
tinrengah, mahni hna \heuhah rinawm
leh taima taka kan thawh a ngai a ni.

Chutiang bawkin mipuite pawhin
rinawmna kan mamawh hle. Sawrkar
a\anga \anpuina kan dawnte dik taka
kan hman a, kan dawnna ang ngei a
rinawmna nen tipuitling tura kan thawh
a ngai a. Mi \henkhat rinawmlohna
avanga hlawkna lo tel ve tum tlat kan
awm \hin te hi sim a hun tawh hle a ni.

Hmasawnna hna thawhna kawng
hrang hrangah hian mipuite kan rinawm
loh a, kan depde viau chuan sawrkar
a\angin ruahmanna \ha tak tak awm \hin
mahse awmzia a awm dawn lo a ni.

Chuvangin, hmasawnna hna kan
thawhna kawngah hian sawrkar hna-
thawkte, khawtlang hruaitute leh mipuite
rinawm tak leh taima taka kan thawhho
a ngai a. Rinawmlohna hian kan nih tur
ang leh kan hlawkpui tur ang min thlen
zo lo fo \hin a ni tih i hre reng ang u.

(phek 1-na ami chhunzawmna)
SIRD&PR Mizoram-in kum 25 tlin

(Silver Jubilee) lawm

........
SIRD hi 16.10.2000 khan Mizoram sawrkar chuan

a din a, RD Department hnuaiah Autonomous Body a ni.
State leh Central sawrkar-in a enkawlna senso hi an intum
sem a ni. SIRD&PR hi a tirah Directorate of RD, Aizawl
hnuaiah a awm a, 2002 khan Kolasib-ah chhukin, October,
2016 khan Durtlang Campus-ah insawn chhoh leh a ni. He
campus hi 2010 khan MoRD, GoI chuan a sakna atan cheng
Nuai 1707.89 a rawn pe a ni.

SIRD&PR, Durtlang Leitan-ah hian Conference Hall
- 2, Class Room - 1, Computer Lab. - 1 leh Video Confe-
rence Hall – 2, Auditorium – 2 a awm a. Hostel leh Guest
House a awm bawk. SIRD&PR, Durtlang Leitan-ah hian
Director bakah thiamna hrang hrang nei Core Faculty 7,
Faculty 4 leh Staff 28 an awm a ni.

SIRD&PR hnathawh ber chu Training buatsaih hi a ni
a, kumtin Training bakah Research, Social Impact Assesment,
Social Audit, Evaluation leh study dang neih \hin a ni.

SIRD&PR hnuaiah hian Lunglei; Thingsulthliah leh
Kolasib-ah Extension Training Centre (ETC) a awm a. ETC
te hi MoRD, GoI sum hmanga din a ni a, Training fund
MoRD-in kum tin a pe \hin bawk. Principal leh Staff hlawhte
hi chu State sorkar tum a ni thung. SIRD&PR hnuaiah vek
hian Siaha, Champhai, Serchhip, Mamit leh Kolasib-ahte
hian District Panchayat Resource Centre (DPRC) a awm
a. Hengte hi Head Faculty leh staff dang ten a hmunah an
\hutchilh vek bawk a. ETC/DPRC te hi Hostel, Conference
Hall leh Auditorium \ha taka thuam an ni a, ETC-ah te hian
Staff quarters \ha tak a awm bawk a ni.



Vol. XVI Issue No. 12 December, 2025  :  Monthly SIRD&PR Newsletter,  Mizoram:Aizawl   P - 3

Ni 17.12.2025 khan Zawlbuk, Keifang
Venghlunah PHED, Saitual WATSAN Division,
District Panchayat Resource Centre (DPRC) leh
Saitual Bawrhsap Multipurpose Centre hawnna
inkhawm neih a ni a, Prof. Lalnilawma, Minister of
State, bialtu MLA ni bawk chu khuallian niin a hawng
nghal a ni.

He hunah hian Minister Prof. Lalnilawma
chuan Saitual District tana mel lung pawimawh
tak ni turin PHED, Saitual WATSAN Division,
District Panchayat Resource Centre leh Saitual
Bawrhsap Multipurpose Centre hawn a ni thei chu
ropui a tih thu a sawi. Minister chuan sawrkar tharin
Year of Consolidation a hman avangin PHED,
Saitual Watsan Division chu hawn a ni thei lawk
lo tih a sawi a, kumin financial year tharah Engi-
neer-in-Chief leh PHED lama hotute nen \anghoa
theih tawpa an nawr hnua hawn a ni thei ta chu
lawmawm a tih thu a sawi.

Minister chuan VC-te chu tui connection
nei thei lo mi harsate zawng chhuak turin a chah a,
chutiang mite chu MLA fund a\anga puih a inhuam
reng thu a sawi bawk.

Prof. Lalnilawma chuan KTP General Con-
ference, 2026 Saitual District-ina a thlen tur
denchhenin UD&PA kaltlangin kawng hrang hrangah
hmasawnna hna thawh mek a ni tih a tarlang a, Saitual
District-in hma a sawn zel theih nan theih tawp an
chhuah zel tur thu sawiin, Saitual WATSAN Divi-
sion, DPRC leh Saitual Bawrhsap Multipurpose
Centre te chu Saitual District mipuiten an \angkaipui
ngei theih nan duhsakna a hlan a ni.

Saitual DPRC Office building hi DC Com-
plex-ah awmin, Conference Room 1, Office Room
3 leh Toilet 6 te a awm a, Hostel Building-ah hian
room 6, Dormitory leh Choka pakhat awmin, room

RD&AD Minister-in hawng

tinah toilet dah vek a ni bawk.

He inkhawm hi Saitual Bawrhsap Dr.
Lalngura Tlauin kaihruaiin, Pastor Thangchhuaka,
PCI, Saitual chuan hunserh a hmang a, UD&PA
Director Pu Jacob Lalawmpuia, Director chuan thu
a sawi bawk. PHED a\anga report hi Er. Zodinthari,
E-in-C, PHED hnen a\angin ngaihthlak a ni a, Pu
LT Lalrinmawia, EE, Dte. of LAD, RD&AD chuan
RD&AD a\angin report pein, P&PID report hi Pu
Joseph Vanlalruata, AE, P&PID a\anga ngaihthlak
a ni bawk. He hun hi Pu Lallawmawma, Addl. DC
chuan lawmthu sawiin a khar a, Pi Zodingpuii, Secy,
PHED, Pu Lalremsanga, Director, SIRD&PR te
bakah sawrkar department hotute, khawtlang
hruaitute leh NGO te an tel a ni.

Minister-in pet hawng

(phek lehlamah zawmna)

Mizoram awp tura Kumpinu sawrkar mi tirh te’n kan pasal\hate kut an tuar tak fo si ah chuan,
Lalman Sap  (Mc Cabe) khan khua a tlawh kual a, mihring leh In zatte a chhiar \hin a, kan pi leh pute
khan an hlau hle \hin. Neihbawih tlak lam pangah hian Phuihnam khua a awm a, chutah chuan “Lungtat
a par e” an ti bawk a, chu chu ‘Thimzing’ tur hriatna a niin an sawi a, an hlau \hin hle. Chuti’ang hun
chu Chanchin \ha lo thlen hma, kum 1891 AD bawr vel kha a ni.

Thu hmatheh
Thimzing hlauhna leh ramhuai hlauhna

chuan kum zabi 19-na tawp lam a\ang chuan min
kiansan \an tawh a, khawvel changkanna chuan a
\ha zawng leh \halo zawngin kil tin a\angin min
pawt dawr dawr mai a ni. Nitin kan khawsakna ah
hian ngaihdan leh mize hrang hi ava han tam tehlul
em! Chu ngaihdan leh pawmdan chuan min nghawng
na hle mai a, a chang chuan hawi ngaihna hrelo
lekin, patling kan indawm kun tlawk tlawk a nih hi!

Harsatna hi mihringte chaw a ni
Indian Social refomer pakhat Swami

Vivekananda chuan heti ang hian a sawi a, “Engtik
hunah emaw harsatnain a tlakbuak ngailo che a
nih chuan, I hringnun kha kawngdiklo a zawh \an
tih inhria ang che” tiin a sawi a. Ngaihdan/
pawmdan/rindan hrang te hian he khawvel hi alo
tikim a, chuti ang ngaihdan leh pawmdan hrang
hrang karah chuan kan damkhawchhuah chu a ngai
tlat si a ni. Harsatna hrang hrang kan tawhte hi
chakna leh thahrui min petu a lo ni zawk daih a ni.

Theihna I nei e….
Khawvel hi chi hnih-in thliar dawn ta i la,

chu chu ‘mi mawl leh mi fing’ tih hi a ni awm e. Mi
tam zawkin kan tehna chu lehkhathiam danah hian
a ni awm e. India ram hotu ber (President) pasarihna
Giani Zail Singh-a kha mi mawl a ngaih tur a ni
ang. A lehkhathiamlohna khan a zin kawng ropui
takah khan a ke pen a tihbuai tir miahlo nia! Union
Cabinet Minister a nihte chu sawilo ta zawk i la!

Pathian hian engti turin nge a phut che?
Zirmite chuan heti hian an sawi \hin, mihring

thluak theihna hi za a sawm (10%) pawh mihring
hian a hmang chhuak thiamlo an ti \hin a ni. Chuti
ang a nih chuan mi mawl ber finna thuhruk pawh hi
ava nasa dawn em! Chuti ang khawpa theihna

(potential) nasa nei si ah chuan a peipun lamah a
mawh chu kan phur ta a ni ber mai. Chumi tlukpui
chiah chu eng kawng pawh hi zawh i la, theihna
sang ber Pathian hian min pe a nih ber mai chu.
Tichuan, kan kawng zawh tur leh zawh mekah hian
lehkhathiam emaw finna nei nasa bik riau emaw hi
kan awm lova, kan theihna hmang chhuak tura kan
insawr fu nasat poh leh kan dinhmun chu alo
danglam mai dawn a lo ni.

Suangtuahna khawvel
Mihring mizia chhungril ber hi suangtuahna

khawvel a ni a, chu suangtuahna khawvel leh atak
(reality) ram erawh thil in anglo tak a ni thung a,
suangtuahna khawvela thamral ta hi mi engzat tak
awm ang I maw? Kan nun chhungril luahtu a nih
vang hian suangtuahna khawvel hi kan duha kan
neih emaw kan duha kan neih theihloh ngawt a ni
lo a, thil engkim bul \anna a nih tlat avang hian
hmalam pan tura kan suangtuahna te chu a tak ram
thleng tura kan chet chhuah a ngai a ni. Chu
suangtuahna leh a tak ram chuan kan hmalam hun
a hril thui hle a ni.

Hringnun kailawn
Mizo thawnthu pakhatah chuan ‘Samdala,

mi thatchhe em em mai hi a awm a, theipui kunga
thei rah chu lo peih lovin a hnuaiah a ka a ang
tawp mai a, alo tlak hun a nghak tawp mai a ni’
tih kan hmu a, hetianga nilenga ka (mouth) ang
peih hi khawvelah an awm kherlo ang, a
thatchhiatna chuan mi tih peihloh ber nilenga ka an
chu a peih tlat nia! A awmzia takah chuan, tupawh
hi kan duhna ah chuan ‘thatchhia’ hi kan lo awm
lova, kan duhna a zir hian kan taima-in kan thatchhe
mai zawk a ni.

Kan hmalakna te, kan hnathawh te, kan
intunna tura Pathianin min

Kailawn
- K. Vanlaldika,

Head Faculty, DPRC, Lawngtlai.

(phek lehlam ami chhunzawmna)

siamsakte hi a engapawh ni se kan duhna rilru leh
kan rahbi tuk dan a zir hian kan thlen chin tur chu
a lo hril ta ber a ni. Chu chu ‘Duhthlanna’ kan tih
tak hi a ni a,  ‘van’ kan thlen thlenga kan chhawm
tur chu a ni. Chumi duhthlanna chu ‘hringnun
kailawn’ chu a ni, (II Timothea 2:15)
“Hnthawktu, thutak thu fel taka hmang chu zak
tur a nilo angin, Pathian ngaihah \ha a inentir
turin \hahnem ngai rawh”

Tlipna
Mihringte hian hmabak/hun lo la awm turah

hian engpawh tawk thei kan ni a, sorkar hna kan
thawk emaw, sumdawnna kan siam emaw,
khawtlang hruaitu kan ni emaw, zirlai kan ni emaw
pawh ni se kan sual-tawk harsatna hi chuan min
kiansan dawnlo tih hi kan hriat chian angai hle a ni.
Chuti ang harsatna tawk tur chuan kan rilru lam a
inpeih a ngai a, engkawngah pawh hian kan hmabak
hlimna emaw harsatna emaw malsawmna emaw
pawh hi tawk thei kan ni tih hriain, kan rilru kan
inbuatsaih a ngai fo \hin a ni.

Miin harsatna a chhiatpui theih laiin, mi
puitling zawka siamtu a ni hlauh thei a, chutia ang
chiah chuan malsawmna dawngtu-in a chhiatpui
theih laiin hmalam pantir theitu leh dinchhuah
theihna hial siam theitu a ni bawk a, mi pakhat,
rilru leh taksa pakhat, thuak pakhat hmang \heuh
\heuh te zingah hian kan in anglo nuk thei awm e.

Kan hma-a thil lo thleng tur leh min
chimbuaitu chu engpawh lo ni ta se, emaw
malsawmna kan dawn a chu engpawh chu lo ni ta
se la, a pawimawh berah chuan kan rilru lo
inbuatsaih dan leh kan thil tawn kan lo dawnsawn
dan chu a pawimawh ta ber mai a ni. Rilru puthmang
dik leh \ha chuan he khawvel hi a hmachhawn ngam
a, a hneh ngei bawk \hin ang hian rilru lam kan
inbuasaih hi mi tute pawh hian kan tih makmawh a
ni. Chuti ang ni tur chuan kan rilru chhungril tuma
hmuh theihloh lama kan ngaihtuahna kan hman dan
leh kan chhia leh \ha hriatna kan hman dan hi a
pawimawh ta ber zawk lai chu a ni. Kan sawi tawh
ang khan kan thinlung chhungril bera kan
ngaihtuahna lo luangchhuak mil hian kan che-in,
ka khawsa mai \hin zawk a ni.

Kailawn
Ni 16.12.2025 khan RD Minister Prof.

Lalnilawma, Tawi bialtu MLA ni bawk chuan
Mizorama a hmasa ber ni turin ni zung chakna hmang
“Solar Market Shed” chu Seling leh Keifangah a
hawng a, Saitual Rubber chingtute hnenah an
hnathawhnaa hman tur Solar light a pe bawk.

He hunah hian Prof. Lalnilawma chuan
SELCO Foundation leh MLA fund hmanga Solar
project tihpuitlin a ni thei chu lawmawm a tih thu
sawiin, sawrkarin khawtlang tan leh kuthnathawktu
te tana \angkai tur ni zung hmang, project tluan
tling, siam chhuah kawngah theih tawp chhuaha
hmalak zel an tum thu a sawi bawk.

Minister chuan chawhmeh zuartute chuan
ni zung chakna hmangin chhunah inchhem daih nan
fan an hman theih bakah zanah eng an chhi thei
tawh dawn tih a sawi a, bazarah zan rei tak tak
thleng an \hut theih tawh dawn avangin an eizawnna
kawngah pawh hma an sawn phah a beisei thu a
sawi bawk.

Prof. Lalnilawma chuan Saitual Rubber Pro-
ducer Society-te pawh an Solar light chuan an
hnathawhna lamah nasa taka a puih mai bakah,
rubber thar chhuah kawngah pawh hma an sawn
ngei a beisei thu a sawi a, heng Solar light-te hi
dimdawi tak leh uluk taka enkawl tur leh \angkai
taka hmang turin a chah nghal a ni.

Seling bazar-a Solar lighting project
hawnnaah hian Pu Lallawmawma Addl. DC, Pu
V. Laldinsanga, Project Director, DRDO, Pi
Malsawmhriatzuali, BDO Thingsulthliah, SELCO
Foundation-a thawktu te, Seling khawtlang
hruaitute, Saitual Rubber Producer Society te
NGOs leh Bazar nuho an tel a ni.

RD&AD Minister-in Solar
Market Shed hawng

Ni 11.11.2025 - 3.12.2025 chhunga Training neihte

Trg. on General Orientation for VC Members of
Lungsen RD Block @ BDO Conference Hall,

Lungsen. Course Director : Dr. H. Rosangpuia,
Senior Faculty, SPRC, SIRD&PR.

Trg. on Rural Livelihoods for SHG members under
NRLM @ BNRGSK Hall, Lungdai. Course Director:
Dr. Margaret Lalbiakthangi, Asso. Prof.,SIRD&PR

Refresher Course for MGNREGS Functioneries
@ VC House, Sakawrdai. Course Director :

Dr. Khuangthansanga Pakhuangte, Associate
Prof., SIRD&PR.

NIRD - Off Campus trg. on State Level Workshop
on Mainstreaming FNHW Intervention under DAY-

NRLM @ ETC, Kolasib.

Trg. on Post- Harvest Processing for Livelihood
Enhancement of Zemabawk North Women-II @

SIRD&PR. Course Director : Dr. Margaret
Lalbiakthangi, Associate Prof., SIRD&PR.

Trg. on Preparation of AAP on NRM and water-
shed development under MGNREGS-GIS-based
@ BDO Conf. Hall, Champhai. Course Director :

Er. C. Lalthlansanga, Core Faculty, SIRD&PR.

Trg. on Agri and Allied for Sustainable Livelihood under
NRLM and PMKSY @ CZS HSS. Course Director : Dr.

Lalhruaitluangi Sailo, Sr. Core Faculty, SIRD&PR.

Trg. on General Orientation for ERs of Khawbung
RD Block (Batch - II). Course Director : Pi K.

Lalrammawii, Head Faculty, DPRC, Champhai.

Trg. on General Orientation for ERs of Thingdawl
RD Block (Batch-I) @ ETC, Kolasib. Course Direc-

tor: Er. LR Lalrinmawia Hnamte, Head Faculty,
DPRC, Kolasib

MGNREGA Convergence with DAY NRLM
(SHGs) on Agri-Nutri-Garden, Moringa Plantation,

Category - C Works and UNNANATI. Course
Director : Dr. Khawlsiamthanga Khawlhring, Asso.

Prof., SIRD&PR.

Minister-in Thingdawl RD Block Golden Jubilee hmanpuiin,
Panchayat Bhavan-cum-BDO Office Building thar a hawng

Ni 5.12.2025 khan Rural Development  &
Administration Department Minister of State Prof.
Lalnilawma chuan Thingdawl RD Block kum 50
tlin lawmna (Golden Jubilee) a hmanpui a. He
hunah hian Thingdawl Panchyat Bhavan cum BDO
Office building thar sak chu a hawng nghal bawk.

Khuallian Prof. Lalnilawma chuan
Thingdawl RD Block-in kum 50 hmel a hmuh theih
avang leh Office building thar \ha tak an nei thei
chu lawmawm a tih thu a sawi a. RD Department
hnuaiah mi tam takin malsawmna an dawng tawh
a, chuta \anga eizawnna ngelnghet neih phah ta hial
te pawh an awm a ni, a ti. Chutih rualin \anpuina
dawng si, a hmanna tur dik taka hmang lo erawh an
awm \hin chu pawi a tih thu a sawi a. SHG hmalakna
hrang hrangah hlawhtlinna hmuh tur a awm chu
lawmawm a tih thu a tarlang bawk.

He hunah hian Tuirial bialtu MLA Pu K.
Laldawngliana pawhin thu a sawi bawk.

Hun kaihruaitu Dr. Doris Lalrinawmi,
BDO, Thingdawl RD Block-in inlawmna thu
sawiin, Pu Lalmuan Puia, Project Director, DRDO
Kolasib-in Building sak chungchang report tawi a
pe a. Office Building sak nan hian Rs. 2,04,96,000/-
ruahman niin, phase 5 a \hen a ni. Ni 29.9.2023

khan a lungphum phum a ni a, kumin July thla
khan sak zawh a ni. Building hi Basement chhiar
telin chhawng 5 a sang a ni.

Minister hian Office Building thar a hawn
bakah Golden Jubilee Lungphun a hawng nghal
bawk a ni.

Ni 11.11.25-3.12.25 chhunga Training neihte

Trg. on Entrepreneurship, batch I @ SIRD&PR.
Course Director : Lalchhandama Lailung, Sr. Core

Faculty, SIRD&PR.

Trg. on NRM under Watershed and Office Proce-
dures for DRDO and BDO staff @ Hnahthial.

Course Director : Dr. Khawlsiamthanga Khawlhring,
Associate Prof., SIRD&PR.

Trg. on Preparation of AAP on convergence works
under MGNREGA with line Department and Office
Procedure @ Tlangnuam BDO Conf. Hall. Course

Director : Er. C. Lalthlansanga, Core Faculty, SIRD&PR.

Trg. on Watershed Development - III @ SIRD&PR
Course Director : Dr. Malsawmdawngliani Fanai,

Associate Prof., SIRD&PR.





 RD Minister hovin meeting nei

Mizoram sawrkar Rural Development & Ad-
ministration (RD&A) Department hnuaia Mizoram
State Rural Livelihoods Mission (MzSRLM)
huaihawta December ni 9 – 13, 2025 chhunga
Lungleia Saikuti Hall Ground Floor-a Regional
SARAS (Sale of Articles of Rural Artisans Soci-
ety) Fair vawi 12-na buatsaih chu ni 9.12.2025
khan RD&A Minister Prof. Lalnilawma'n a hawng.

Khuallian, RD&A Minister Prof. Lalni-
lawma chuan sawrkar laipuiin kum 1999-a
thingtlang mi retheite khai chhuah nana mahni
in\anpui pawl (self help group) dinna tur ruahmanna
SGSY a kalpui \an dan leh kum 2013-a MzSRLM
kalpui a nih chhoh dan tarlangin, chu'ng hmalakna
hnuaiah chuan SHG dinhmun zirchianna, ei tur
sawngbawl dan zirna leh SHG-te hmasawnna tura
hmalaknaah te a lo tel tawh dante a tarlang a. Kum
2013-a sawrkarin bul a \an chhoh lai ngaihtuahin
tunah chuan SHG nuho thil siam chhuah chhuanawm
tak tak pho chhuah tham a awm tawh thu sawiin,
chhungkaw hmasawnna turin nuho sum lak luh
tihpun a pawimawh tih hriatna a\angin MzSRLM
hnuaia SHG hma lakna chu ruahman a nih thu a
sawi a. MzSRLM hmalakna tam tak zingah
Lakhpati Didi hnuaiah thingtlang nute'n kum 1-a
nuai 1 tal an lak luh theih nan hma laksak mek an
nih thu te, nuho thar chhuah leisak a, zuar chhawng

RD&AD Minister Prof. Lalnilawma’n Regional SARAS Fair
Lunglei, 2025 a hawng

turin Ropuiliani Women Farmer Producer Com-
pany kal tlanga hma lak a nih thu te, Mizoram thar
chhuah State pawna thawn chhuak turin kawng
hrang hranga hmalak a nih thu te a sawi.

RD&A Minister Prof. Lalnilawma chuan thil
thar chhuah leh siam chhuah deh ralna kawngah
market \ha leh ngelnghet a awm theih nan rinawmna
a pawimawh thu sawiin, kan thil hralh chhuah chu
a rintlak tur a ni, a ti a. MzSRLM hnuaia SHG
nuho kut chhuak leh tharchhuah chu a lan danah a
mawi tawh viau tih sawiin, a \hat dan (quality)-ah
\an lak a, a leitute'n an zawngchhang tlaka siam
chhuah a pawimawh thu a sawi a. MzSRLM hnuaia
SHG-te kut chhuak quality \ha, ramdanga zawrh
tlakah Sel Hel brand hminga hralh chhuak tura
hmalak a nih dan a tarlang a. Tualchhung thil thar
chhuah leh siam chhuahte inhlutsak a pawimawh
thu sawiin, ei zawnna insiamsakna leh inchawi kan
tawnna a nih avangin an mamawh zawng a nih chuan
an thil zawrhte leisak zel turin mipuite a chah a ni.

Regional SARAS Fair, Lunglei hawnnaa
Khualzahawm, Lunglei South bialtu MLA, Pu
Lalramliana Papuia pawhin thu a sawi bawk.
Lunglei District Addl. DC Pi Zoramdini chuan
inlawmna thu sawiin, MzSRLM CEO Pi Zosang-
zuali Pachuau chuan report a pe a. MzSRLM COO
Dr. Zomuankima'n lawmthu sawiin a hawnna hun
hi a khar a ni.

MzSRLM hi tun dinhmunah hian District 11-
ah, RD block 28-ah leh khaw 721-ah an lut tawh a.
SHG 11,257 din tawh niin, member 81,030 an awm
mek a, Village Organisation (VO) 759 leh Cluster
Level Federation (CLF) 84 din a ni tawh bawk.

Regional SARAS Fair Lunglei 2025-ah hian
Mizoram RD Block 24 a\angin SHG 84 telin, dawr
(stall) 41 siam a ni.


